
Samantekt á bunavörnum hússins

Almennt

Þessi skýrsla nær til nýbyggingar við vinnsluna sem er um 576 m

2

 að grunnfleti ásamt því að yfirfara

flóttaleiðir úr verksmiðjuhúsi sem er um 2.700 m

2.

Húsið er að mestu leyti á einni hæð, lítill umbúðalager, starfsmannaaðstaða og skrifstofur er þó

á 2. hæð í núverandi byggingu. Í nýbyggingu er fyrirhugað að geyma saltfisk í körum (4-5 hæðir)

í 2 vikur áður en honum er pakkað og komið út í gáma. Nýbygging verður í sama brunahólfi og

viðbygging 1 og viðbygging 2.

Spennistöð eru við útvegg á 1. hæð í eldri byggingu (Korrahús).

Húsið allt er í notkunarflokki 1.

Aðferð við hönnun brunavarna

Brunavarnir hússins eru ákvarðaðar samkvæmt gr. 9.2.2. staflið c. þ.e.a.s. á grundvelli

brunahönnunar þar  sem sýnt er fram á að meginmarkmið reglugerðarinnar og meginreglur

 viðkomandi ákvæða eru uppfyllt.

Brunaviðvörunarkerfi

Í verksmiðjunni allri og þar með viðbyggingunni verður sjálfvirkt brunaviðvörunarkerfi tengt

við viðurkennda vaktstöð. Kerfið skal vera í samræmi við gr. 9.4.2. í byggingarreglugerð og

hannað og uppsett í samræmi við reglur og leiðbeiningar HMS og ÍST EN 54. Velja skal

skynjara í samræmi við aðstæður. Kerfið skal vera þjónustað af aðila viðurkenndum af HMS.

Gera þarf ráð fyrir að skoða og endurnýja brunaviðvörunarkerfi í eldri hluta hússins.

Slökkvitæki og slöngukefli

Í byggingunum verða brunaslöngur eins og aðaluppdráttur sýnir. Handslökkvitæki verða sett

 við hvert slöngukefli og á öðrum stöðum í húsinu í samræmi við leiðbeiningar HMS.

Slöngukefli skulu uppfylla ákvæði ÍST EN 671-1 og gr. 9.4.5 í byggingarreglugerð.

Handslökkvitæki skulu vera í samræmi við gr. 9.4.4. í byggingarreglugerð og skv. leiðbeiningum

165.BR1 og ÍST EN 3. Lagt er til að nota 9 lítra AB léttvatnstæki í vinnslu- og starfsmannarýmum

ásamt verkstjórarými en 5 kg  BC kolsýrutæki í lyftararými og spennistöð ásamt 9 lítra AB léttvatnstæki.

Reyklosun

Reyklosun nýbyggingar verður í formi auðbrennanlegs plasts í þakgluggum. Gert er ráð fyrir að

setja þrjá þakglugga. Hver gluggi verði með a.m.k. 5 m

2

 í opnunarflatarmál. Reyklosunarbúnaður

skal vera í samræmi við viðeigandi kafla ÍST EN 12101 og leiðbeiningar HMS.

Reyklosunarop í eldri hluta halda sér, auk margra glugga í húsinu sem hægt er að nýta til

reyklosunar.

Hægt verður að reyklosa húsið að öðru leyti um glugga og dyr.

Neyðarlýsing og ÚT-ljós

Neyðarlýsing, sjálflýsandi merkingar og ÚT-ljós verða í byggingunni í samræmi við

byggingarreglugerð 112/2012, ÍST EN 1838:2013, ÍST EN 50172:2004, leiðbeiningar HMS við

 greinar 9.4.12 og 9.5.11 og ISO 16069. Neyðarlýsing skal vera 1 lúx í miðlínu flóttaleiða og 0,5 lúx

í opnum rýmum. . Leiðarmerkingar eða ÚT-ljós skulu vera yfir dyrum í flóttaleiðum.

Flóttaleiðir

Flóttaleiðir skulu vera í samræmi við byggingarreglugerð 112/2012. Almennt er gengið út frá því

 að göngulengdir í næsta útgang eða næsta brunahólf séu styttri en 45 m. Flóttaleiðir eru í samræmi

við kafla 9.5 í byggingarreglugerð og leiðbeiningablöð HMS. Flóttaleiðir eru mældar samsíða

veggjum og hornrétt á þá. Frá 2. hæð í skrifstofuhluta (Höfðahúsi) er stigi niður og fellistigi niður um

björgunarop af kaffistofu.

Alltaf skal vera hægt að opna hurðir í flóttaleiðum án þess að nota þurfi lykil eða önnur verkfæri.

Settar verða upp yfirlitsmyndir sem sýna flóttaleiðir ásamt helstu viðbrögðum vegna eldsvoða.

Brunahólf

Ekki er hróflað við brunahólfun eldri byggingarhluta.

Eldra hús, svokallað Korrahús, er í sér EI60 brunahólfi.

Vinnsla/pækill þe viðbygging 1, viðbygging 2, nýbygging og kælir eru í sama EI60 brunahólfi.

Lyftararými er í sér EI60 brunahólfi með EI2 30-CS200 hurð og E30-C fellitjaldi við flekahurð.

"Höfðahús" er brunahólfað frá viðbyggingu 2 og nýbyggingu með EI60 vegg, EI2  30-CS200 hurð

og E30-C fellitjaldi við flekahurð.

Loftræsirými er í sér EI60 brunahólfi.

Byggja skal EI60 veggi utan um hringstiga og aðskilja þannig umbúðalager á efri hæð.

Gera skal flóttahurð úr viðbyggingu 2 út í anddyri að „Korrahúsi“. Hurðir í hringstigarými og

út í anddyri skulu vera EI2  30-CS200P

Klæðningar

Samkvæmt gr. 9.7.3. í byggingarreglugerð þá mega yfirborðsfletir útveggja í tveggja hæða

húsum vera í flokki 2. Útveggir nýbyggingar verða klæddir að utan með útigifsklæðningu sem

 uppfyllir a.m.k. flokk K210 B-s1,d0 og veðurkápan og allt tengt henni úr stáli sem uppfyllir

A2-s1,d0 samkvæmt gr. 9.6.10 í byggingarreglugerð. Þak er klætt með aluzink bárustáli sem

uppfyllir að vera í flokki Broof(t2). Allir útveggir nýbyggingar uppfylla því að vera með klæðningu

í flokki 1.

Klæðningar innveggja skulu vera í flokki 1, K210 B-s1,d0. Veggir nýbyggingar eru klæddir að

innan með lituðu stáli sem uppfyllir flokk 1. Almennt skal gólfefni vera í flokki Dfl-s1, en í

rýmum þar sem eldhætta er mikil og þar sem unnið er með eldfim efni skulu gólfefni vera í flokki A1fl.

Loftræsikerfi

Loftræsikerfi verða hönnuð samkvæmt grein 9.6.14 í byggingarreglugerð nr. 112/2012 og DS 428

þannig að þau rýri ekki brunahólfun né stuðli að eld- og reykútbreiðslu á milli brunahólfa. Gert er

 ráð fyrir að loftræsikerfin stöðvist við boð frá brunaviðvörunarkerfinu. Loftræsirými skal vera í sér

brunahólfi ef það þjónar fleiri en einu brunahólfi.

Brunaþéttingar

Lagnagöt og önnur göt á milli brunahólfa verða þétt með sérstökum brunaþéttiefnum á

viðurkenndan hátt. Þéttiefni sem notuð verða til verksins skulu vera notuð í samræmi við

leiðbeiningar framleiðanda efnanna og vera viðurkennd af HMS til fyrirhugaðrar notkunar.

Aðkoma slökkviliðs

Aðkoma slökkviliðs er frá Hafnarstétt og Hafnarvegi. Aðkoman verður sérstaklega merkt.

Hægt er að komast að húsunum frá öllum hliðum. Ætlaður viðbragðstími slökkviliðs er

um 15 mín. Tveir brunahanar eru í u.þ.b. 135 m og 160 m fjarlægð í beinni loftlínu, en sjór

í 30 m fjarlægð.

Brunaþol burðarvirkis

Sökklar og botnplata ásamt neðsta hluta útveggja nýbyggingar upp í 0,5 m hæð er úr

járnbentri steinsteypu. Burðarvirki útveggja og þaka nýbyggingar verða úr stálbitum og súlum,

en langbönd úr tré.

Allt burðarvirki sem stendur undir hæðarskilum og hæðarskilin sjálf í húsinu skulu hafa R60

brunaþol skv. töflu 9.11 í byggingarreglugerð. Annað burðarvirki sem heldur uppi útveggjum og

burðarvirki þaks sem er gert úr stálbitum, stálsúlum og tré er ekki með skilgreint brunaþol en

brunaöryggi þess tryggt með reyk- og hitalosun. Allar stálsúlur sem halda uppi þakvirki hússins

verða varðar sérstaklega með R60 brunavörn upp í ca 6 m hæð frá gólfi.

Eigið eldvarnareftirlit og viðbragðsáætlun

Um eftirlit eigenda og forráðamanna með brunavörnum í húsinu gildir reglugerð nr. 723/2017.

Kerfisbundið eigið eftirlit verður í húsinu.

Lyftarahleðsla

Hleðsla á lyfturum verður í rými í sérstöku brunahólfi sem er til staðar í eldra húsi (Korrahúsi).

Sérstök loftræsing upp við þak eru úr lyftarahleðslurými.

Lagfæringar á brunavörnum eldri húsa verksmiðjunnar

Gerð verður verkáætlun vegna lagfæringa á brunavörnum eldri hluta verksmiðjunnar.

